
««Բարձրագույն և հետբուհական մասնագիտական կրթության մասին» օրենքում փոփոխություն և լրացում կատարելու մասին», «Նախնական մասնագիտական (արհեստագործական) և միջին մասնագիտական կրթության մասին» օրենքում փոփոխություն և լրացում կատարելու մասին», ««Կրթության մասին» օրենքում լրացում կատարելու մասին»  օրենքների նախագծերի վերաբերյալ ներկայացված դիտողությունների և առաջարկությունների
	
1. ՀՀ ֆինանսների նախարարություն

	15.12.2020 թ.

	
	N 01/8-3/18729-2020

	1. ՀՀ կրթության, գիտության, մշակույթի և սպորտի նախարարության 16.11.2020թ. N01/11-1/28955-2020 գրությամբ ներկայացված՝ «Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացումներ կատարելու մասին» օրենքի նախագծի վերաբերյալ ՀՀ ֆինանսների նախարարությունը իր դիրքորոշումը ներկայացրել է 25.11.2020թ. N01/8-3/17292-2020 գրությամբ: Իսկ ինչ վերաբերում է «Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքում լրացումներ կատարելու մասին» օրենքի նախագծին, ապա հարկ է նկատի ունենալ, որ դրանով ևս նախատեսվում են «Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացումներ կատարելու մասին» օրենքի նախագծով առաջարկվող կարգավորումները: Ուստի հայտնում ենք, որ «Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացումներ կատարելու մասին» օրենքի նախագծի վերաբերյալ վերոնշյալ մեր դիրքորոշումը վերաբերելի է նաև «Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքում լրացումներ կատարելու մասին» օրենքի նախագծին:
	Ընդունվել է
Կատարվել են համապատասխան փոփոխություններ: Մասնավորապես սպառիչ նշվել են սոցիալապես խոցելի կամ այլ առանձին սովորողների խմբերի շրջանակները:

	2. ՀՀ պաշտպանության նախարարություն
	15.12.2020 թ.

	
	N ՊՆ/510/4181-2020

	
1. 2020 թվականի դեկտեմբերի 8-ի Ձեր N 01/17/30392-2020 գրության առնչությամբ հայտնում եմ, որ «Բարձրագույն և հետբուհական մասնագիտական կրթության մասին օրենքում լրացումներ կատարելու մասին» և «Նախնական մասնագիտական (արհեստագործական) և միջին մասնագիտական կրթության մասին» օրենքում լրացումներ կատարելու մասին» օրենքների նախագծերի վերաբերյալ դիտողություններ և առաջարկություններ չունենք:

	Ընդունվել է


	3. ՀՀ արդարադատության նախարարություն

	09.01.2021 թ.

	
	N 01/27.4/30090-2020

	1. «Բարձրագույն և հետբուհական մասնագիտական կրթության մասին» օրենքում լրացումներ կատարելու մասին» օրենքի նախագծի (այսուհետ՝ նախագիծ) 1-ին հոդվածում «(լրիվ կամ մասնակի)» բառերն առաջարկում ենք փոխարինել «(լրիվ և մասնակի(զեղչ))» բառերով, հիմք ընդունելով «Բարձրագույն և հետբուհական մասնագիտական կրթության մասին» օրենքի 5-րդ հոդվածի 1-ին մասի 6-րդ կետը:
	Ընդունվել է
Կատարվել են համապատասխան փոփոխություններ: Մասնավորապես «(լրիվ կամ մասնակի)» բառերն փոխարինվել է «(լրիվ և մասնակի(զեղչ))» բառերով:

	2. Նախագծի 1-ին հոդվածում կառավարությանը լիազորություն է տրվում սահմանել պետության նպաստի ձևով ուսման վարձի փոխհատուցում ստացող սովորողների այլ առանձին խմբեր, մինչդեռ Նախագծի 2-րդ հոդվածով լիազորություն է տրվում սահմանել ուսման վարձի փոխհատուցում ստացող սոցիալապես խոցելի կամ այլ առանձին սովորողների խմբերի և փոխհատուցման տրամադրման չափանիշներ: Բացի այդ, Նախագծով Կառավարությանը վերապահված լիազորությունը հստակ չէ, ինչը կարող է հանգեցնել չհիմանվորված հայեցողական լիազորության դրսևորման, ուստի առաջարկում ենք հստակեցնել Նախագծի 1-ին հոդվածը: Նույնաբովանդակ կարգավորում է նախատեսված նաև «Նախնական մասնագիտական (արհեստագործական) և միջին մասնագիտական կրթության մասին» օրենքում լրացումներ կատարելու մասին» օրենքի նախագծում, որը նույնպես հստակեցման կարիք ունի: Միաժամանակ հարկ ենք համարում նշել, որ «Կրթության մասին» օրենքի 6-րդ հոդվածի 3-րդ մասի 2-րդ պարբերության համաձայն` «...Ըստ մասնագիտությունների հավատարմագրված կրթական ծրագրեր ունեցող ոչ պետական բարձրագույն ուսումնական հաստատություններում մրցութային հիմունքներով կարող է իրականացվել բարձրագույն և հետբուհական մասնագիտական անվճար կրթություն` պետության կողմից ուսանողական նպաստների ձևով ուսման վճարի լրիվ փոխհատուցմամբ:»: «Կրթության մասին» օրենքի 28-րդ հոդվածի 6-րդ մասի 2-րդ պարբերության համաձայն` բարձրագույն ուսումնական հաստատությունները տվյալ ուսումնական տարում անվճար ուսուցման համակարգ ընդունված ուսանողների թվի տասը տոկոսի չափով իրենց միջոցների հաշվին ըստ առաջադիմության փոխհատուցում են վճարովի ուսուցման համակարգի ուսանողների ուսման վարձը՝ ըստ Հայաստանի Հանրապետության կրթության պետական կառավարման լիազոր մարմնի հաստատած՝մասնագիտություններին հատկացված տեղերի քանակի, իսկ 4-րդ պարբերության համաձայն` բարձրագույն ուսումնական հաստատությունը վճարովի համակարգում սովորող ուսանողական համակազմի առնվազն տասը տոկոսին` ուսանողների վարձավճարներից գոյացած բյուջեի առնվազն յոթ տոկոսի չափով, իր միջոցների հաշվին` հիմք ընդունելով բարձր առաջադիմությունը և սոցիալական խումբը, իրականացնում է ուսանողական նպաստի ձևով ուսման վարձի մասնակի փոխհատուցում: «Բարձրագույն և հետբուհական մասնագիտական կրթության մասին» օրենք 6-րդ հոդվածի 4-րդ մասի համաձայն` ուսման վճարի փոխհատուցում նպաստի ձևով տրվում է մրցույթի արդյունքներով բարձրագույն ուսումնական հաստատություն ընդունված, ուսումնական տարվա արդյունքներով բարձր առաջադիմություն ունեցող, սոցիալապես անապահով, ինչպես նաև նպատակային ուսուցմամբ ուսանողներին, այդ թվում՝ սահմանամերձ կամ բարձրլեռնային բնակավայրերի ուսանողներին` անկախ ուսումնառության համակարգից (անվճար, վճարովի), Հայաստանի Հանրապետության օրենքներով սահմանված կարգով, Հայաստանի Հանրապետության կառավարության հաստատած տեղերի քանակին և կարգին համապատասխան.../:Նույն օրենքի 5-րդ հոդվածի 2-րդ մասի 6-րդ կետի համաձայն` պետությունն ապահովում է բարձրագույն և հետբուհական մասնագիտական կրթության զարգացում հետևյալ ձևերով` օրենքով սահմանված կարգով բարձրագույն և հետբուհական մասնագիտական կրթության համակարգի ուսանողներին և ասպիրանտներին պետական ֆինանսական օժանդակություն (կրթաթոշակներ, ուսման վարձի փոխհատուցում (լրիվ և մասնակի (զեղչ), կրթական դրամաշնորհներ, վարկեր):Վերոգրյալ նորմերից հետևում է, որ ուսման վարձի փոխահատուցում տրամադրվում է օրենքներով սահմանված կարգով, ուստի նկատի ունենալով, որ Նախագծով նախատեսվում է օրենքում կատարել լրացում և Հայաստանի Հանրապետության կառավարությանը վերապահել լիազորություն` սահմանելու նաև պետության կողմից նպաստի ձևով (լրիվ կամ մասնակի) ուսման վճարի փոխհատուցում ստացող սովորողների այլ առանձին խմբեր՝ առաջարկում ենք դիտարկել  վերոնշյալ հոդվածներում նույնպես համապատասխան փոփոխություններ կատարելու հարցը: 
	Ընդունվել է
Նախագիծը խմբագրվել է և նախատեսվում է օրենքով  սահմանել ուսման վարձի փոխհատուցում ստացող անձանց շրջանակը:


	3. Նախագծի 2-րդ հոդվածն անհրաժեշտ է հստակեցնել «սոցիալապես խոցելի» բառերը, նկատի ունենալով, որ «Բարձրագույն և հետբուհական մասնագիտական կրթության մասին» օրենքի 6-րդ հոդվածի 4.1-րդ մասով արդեն իսկ սահմանված են սոցիալապես անապահով ուսանողներին ուսման վարձի փոխհատուցումը, մասնավորապես` պարզ չէ «սոցիալապես անապահով» և «սոցիալապես խոցելի» տերմինների բովանդակային տարբերությունները:
	Ընդունվել է
Նախագծից հանվել է «սոցիալապես խոցելի» հասկացությունը:

	
4. Վարչապետի աշխատակազմի սոցիալական հարցերի վարչություն

	05.03.2021 թ.

	
	N 02/11.3/3271-2021

	
1. Իրացված չէ ՀՀ վարչապետի 02/11.3/1539-2021 հանձնարարականով ներկայացված դիտողությունն առ այն, որ նախագծերը վարչապետի աշխատակազմ  անհրաժեշտ  է ներկայացնել սահմանված կարգով՝ կցելով հանրային քննարկումների արդյունքում ստացված դիտողությունների ու առաջարկությունների ամփոփաթերթ։ 
	Ընդունվել է
Հանրային քննարկումների արդյունքում չեն ստացվել դիտողություններ ու առաջարկություններ: Ամփոփաթերթը և տեղեկանքը կցվում է:

	2. Պահպանված չէ ՀՀ կառավարության 2018 թվականի հունիսի 8-ի N 667-Լ որոշման հավելվածի 16-րդ կետի պահանջը, որով նախատեսվում է, թե  կառավարության քննարկման համար վարչապետի աշխատակազմ ներկայացվող իրավական ակտերի նախագծերի փաթեթը ինչ փաստաթղթեր է պարունակում, մասնավորապես՝ ներկայացված է  երկու նախագիծ՝ կցելով մեկ հիմնավորում և  մեկ ամփոփաթերթ։
	Ընդունվել է
Կատարվել է համապատասխան փոփոխություն: Նախագծերի հիմնավորումները և ամփոփաթերթը առանձնացվել են:

	3. Ամփոփաթերթի վերնագիրը չի համապատասխանում նախագծերի վերնագրերին։

	Ընդունվել է
Կատարվել է համապատասխան փոփոխություն: 

	4. Նախագծերով նախատեսվում է սոցիալական որոշ խմբերի անձանց համար  սոցիալական որոշակի երաշխիքների սահմանում (ուսման վճարի փոխհատուցում (լրիվ կամ մասնակի(զեղչ)) նպաստի ձևով), մինչդեռ նախագծերը համաձայնեցված չեն Աշխատանքի և սոցիալական հարցերի նախարարության հետ, ինչպես նաև բացակայում է ՀՀ կառավարության 2020 թվականի դեկտեմբերի 17-ի N 2075-Ն որոշման հավելվածի 3-րդ կետի 3-րդ ենթակետով նախատեսված կարգավորման ազդեցության գնահատման եզրակացությունը։

	Ընդունվել է
Կցվում է ՀՀ Աշխատանքի և սոցիալական հարցերի նախարարության կողմից տրամադրված կարգավորման ազդեցության գնահատման եզրակացությունը։

	5. Առաջարկում ենք վարչապետի աշխատակազմ ներկայացնել նախագծերի` Ֆինանսների նախարարության հետ փոխհամաձայնեցված տարբերակը՝ կցելով համապատասխան ֆինանսական գնահատական։

	Ընդունվել է
Կից ներկայացվում է ֆինանսական գնահատականը և ՀՀ ֆինանսների նախարարության կարծիքը:

	
5. Հայաստանի Հանրապետության ֆինանսների նախարարություն
	22.03.2021 թ.

	
	N 01/8-3/4172-2021

	1. Գրությամբ ներկայացված հաշվարկի համաձայն՝ նախագծերի ընդունումը 2021-2024 թվականներին ենթադրում է ՀՀ պետական բյուջեից լրացուցիչ միջոցների հատկացման անհրաժեշտություն` ընդամենը 3.7 մլրդ դրամի չափով : Այդ կապակցությամբ առաջարկում ենք` հաշվի առնել ՀՀ փոխվարչապետերի և վարչապետի աշխատակազմի ղեկավարի մոտ 01.02.2021թ. և 02.02.2021թ. տեղի ունեցած քննարկումների արդյունքների համաձայն ՀՀ 2021 թվականի պետական բյուջեն վերանայելու վերաբերյալ ՀՀ վարչապետի 03.02.2021թ. № 02/16.10/2897-2021 հանձնարարականի պահանջները, ինչպես նաև առաջնորդվել 2022 թվականի մակրոտնտեսական և հարկաբյուջետային շրջանակի, 2022-2024թթ. ՄԺԾԾ-ի առաջարկի մասին ՀՀ վարչապետի մոտ 2021թ. հունվարի 29-ին կայացած խորհրդակցության NՎ/06-2021 արձանագրության 2-րդ կետով տրված հանձնարարականով:
	Ընդունվել է
Նախագծերի ընդունումը հաջորդ  տարիներին ենթադրում է ՀՀ պետական բյուջեից լրացուցիչ միջոցների հատկացման անհրաժեշտություն: ՀՀ կրթության, գիտության, մշակույթի և սպորտի նախարարության 2022-2024թթ. ՄԺԾԾ-ի հայտով նախատեսվել են լրացուցիչ ֆինանսական միջոցներ՝ համապատասխան չափով ավելեցնելով չափաքանակները:

	2. Բովանդակային առումով` առաջարկում ենք նախագծերի 1-ին հոդվածում նպաստի ձևով ուսման վճարի լրիվ փոխհատուցման մասով ավելացնել «Հայաստանի Հանրապետության կառավարության հաստատած տեղերի քանակին համապատասխան» բառերը:
	Ընդունվել է
Կատարվել են համապատասխան փոփոխություններ:



